
Cənnət Qarabağımızın tacı, 
sevgilərimizin qibləgahı olan Şuşa 
indilər özünün çox mübarək günlərini 
yaşayır. Prezident İlham Əliyev və ailə 
üzvləri növbəti səfərləri ilə “zirvə” 
şəhərə üstün bir şərəf verdilər. 

Neçə-neçə mədəni-sosial obyek-
tin açılışı reallaşdı, yeni layihələrə start 
verildi. Erməni işğalından azad edilmiş 
ruhumuzun paytaxtının ötən həftə “Türk 
dünyasının mədəniyyət paytaxtı” kimi də 
yeni bir statusu rəsmiləşdi. Eyni zaman-
da, burada növbəti “Xarıbülbül” musiqi 
festivalı uğurla keçdi. Cıdır düzündən 
qanad açan musiqi sədaları dalğa-dal-
ğa aləmə yayıldı. Axşam atəşfəşanlığına 
isə bədxahlarımız aşağılardan həsədlə, 
kin-küdurətlə baxdılar. 

Azərbaycan Prezidenti, müzə ər 
Ali Baş Komandan İlham Əliyev Şuşa-
ya daim yüksək dəyər verən, “Şuşasız 
Azərbaycan yoxdur” – deyən ulu öndər 
Heydər Əliyevin 100 illik yubileyi müna-
sibətilə elə bu uca dağların qoynundan 
xalqa müraciət edərək, Şuşanın önəmini 
bir daha dünyaya bəyan etdi: “...Hesab 
etdim ki, mən bu gün burada olmalıyam. 
Şuşada olmalıyam. Bu binanın önündə 
olmalıyam. Şuşa Zəfərimizin rəmzidir, 
Şuşa Zəfərimizin tacıdır. Şuşa işğaldan 
azad olunanda, bax, bu meydanda qəh-
rəman Azərbaycan hərbçiləri mənə Şu-
şanın azad olunması ilə bağlı raport ver-
mişlər. Bu binanın damında Azərbaycan 
bayrağı qaldırılmışdır və Şuşanın azad 
olunması bizim tarixi Zəfərimizin əsas 
hisssəsi idi. Bildiyiniz kimi, ondan bir gün 
sonra Ermənistan kapitulyasiya aktına 
imza atmışdır”.

Möhtərəm Prezidentimiz xalqa mü-
raciətində özünün müdrik siyasəti, atdığı 
tarixi addımları, arxasında gerçək əməl-
lər duran qətiyyətli sözləri ilə bir daha 
ürəklərimizə sonsuz sevinc, misilsiz 
fərəh, tükənməz inam bəxş etdi. Dünya 
bir daha gördü və əmin oldu ki, ermənilə-
rin əzəldən burada yaşamış olduqlarını 
iddia etmələri, olsa-olsa, cəfəngiyyatdır, 
tarix nağılbazlığıdır.

Bəli, düz 28 il 6 aylıq ayrılıqdan son-
ra, nəhayət, vüsalına qovuşduğumuz 
Qarabağ, o cümlədən də Şuşa yenidən 
çal-çağırlı günlərini yaşayır. Pənahəli xa-
nın, İbrahimxəlil xanın, Molla Pənah aqi-

fin, Xurşidbanu Natəvanın, Qasım bəy 
Zakirin, Mir Mövsüm Nəvvabın, Nəcəf 
bəy əzirovun, Əbdürrəhim bəy Haqver-
diyevin, əslən şuşalı olmuş Səməd bəy 
Mehmandarovun, zeyir bəy Hacıbəyli-
nin, Cabbar Qaryağdıoğlunun, Bülbülün, 
Süleyman Ələsgərovun ruhları şaddır ki, 
artıq erməni qəsbkarlarının murdar nəfə-
sindən təmizlənmiş Şuşa dirçəldilir, vəfalı 
sakinlərini, əzəli və əbədi sahiblərini qoy-
nuna almağa hazırlaşır.

Yadımıza 2021-ci ildə dağların qoy-
nunda tarixi Şuşa Bəyannaməsinin imza-
landığı 15 iyun günü düşür. Azərbaycanla 
Türkiyə arasında müttəfiqlik münasibət-
lərini rəsmiləşdirən həmin Bəyannamə-
nin qüvvəyə minməsi ilə Şuşa bir az da 
əzəmətli, bir az da arxa-dayaqlı göründü. 
Başının üstündəki duman dağıldı, daha 
parlaq sabahlarla bağlı xətircəmliyi xeyli 
gücləndi. Bunun nə böyüklükdə hüquqi, 
siyasi, mənəvi stimul olduğunu təsəvvürə 
gətirdiyimiz hər an ürəyimiz sonsuz qürur 

və iftixarla döyünür. Şuşa bu gün qucaq 
açdığı əsrarəngiz tədbirlərlə şərəf və şan 
tariximizi daha da möhtəşəm edir.

...Heydər Əliyev Fondu və Mədə-
niyyət Nazirliyinin təşkilatçılığı ilə Türk 
dünyasının mədəniyyət paytaxtı Şuşada 
keçirilən “Xarıbülbül” Beynəlxalq Musiqi 
Festivalının qala-konserti möhtəşəmliyi 
ilə hər kəsə unudulmaz təsir bağışla-
dı. Səhnədə festivala qatılmış ölkələrin 
incəsənət ustaları istedad və məharət-
lərini göstərdilər. “Xarıbülbül” musiqi 
kompozisiyası, Azərbaycan, Qazaxıstan, 
Özbəkistan, Türkiyə və Türkmənistan 
incəsənət ustalarının təqdimatında “Söz 
meydanı” vokal-instrumental kompozisi-
yası, “Türk dünyası virtuozları” ansamb-
lının ifasında “ ahargah bəhsi”, “Əfsanə 
Turan”, “Xalq xəzinəsi” kompozisiyaları 
və iştirakçı ölkələrin ifaları, rəqs qrupla-
rının digər rəngarəng çıxışları ecazkarlığı 
ilə seçildi. Qala-konsert bütün iştirakçı-
ların ifasında “Odlar yurdu Azərbaycan” 
kompozisiyası ilə başa çatdı. Amma 

onun xoş təəssüratları könülləri uzun za-
man tərk etməyəcək. Cıdır düzü, zeyir 
Hacıbəylinin heykəlinin qarşısı, Bülbülün 
ev-muzeyi və Şuşanın digər məkanlarını 
əhatə edən festival tədbirləri ilə mədəniy-
yət salnaməmizə əlvan və silinməz sətir-
lər yazıldı. 

Xatırladaq ki, ötən il martın 31-də Tür-
kiyənin Bursa şəhərində Beynəlxalq Türk 
Mədəniyyəti Təşkilatına  (T RKSOY) üzv 
ölkələrin Mədəniyyət Nazirlərinin Dai-
mi Şurasının növbədənkənar iclasında 
Azərbaycanın mədəniyyət paytaxtı Şuşa 
şəhəri 2023-cü il üçün “Türk dünyası-
nın mədəniyyət paytaxtı”elan edilmişdi. 
T RKSOY-un bu münasibətlə düzənlə-
diyi rəsmi açılış mərasimində təşkilata 
üzv ölkələrin nümayəndə heyətləri, türk 
dostluq və əməkdaşlıq təşkilatlarının 
rəhbərləri, digər qonaqlar iştirak etdilər. 

urğulandı ki, bu gün Şuşa və bütün 
Qarabağ özünün intibah dövrünü yaşa-
yır. Qələbədən az vaxt keçməsinə bax-
mayaraq, şəhərlərimizin, kəndlərimizin, 

tarix-mədəniyyət abidələrimizin, məhv 
edilən meşə massivlərinin və bütövlükdə 
yaşayış infrastrukturunun qısa müddətdə 
kompleks bərpası və yenidən qurulması 
istiqamətində Prezident İlham Əliyevin 
bilavasitə rəhbərliyi ilə intensiv işlər apa-
rılır. Şuşa şəhərinin tarixi-mədəni siması 
bərpa edilir, Şuşaya yenidən mədəni hə-
yat qayıdır.

Tədbirdə ürək sözlərini söyləyənlər – 
mədəniyyət naziri Adil Kərimli, Preziden-
tin Şuşa rayonunda xüsusi nümayəndəsi 
Aydın Kərimov, T RKSOY-un baş katibi 
Sultan Rzayev, Türk Dövlətləri Təşkilatı-
nın Baş katibi Kubanıçbek Ömüralıyev, 
Xalq artisti Polad Bülbüloğlu, Azərbay-
can Yazıçılar Birliyinin sədri, Xalq yazı-
çısı Anar və başqaları, ilk növbədə, kö-
nüllərimizin paytaxtı olan Şuşaya yeni 
missiyasında xeyir-dualarını verdilər. On-
lar inamla bildirdilər ki, ölkəmizdə davam 
edən “Heydər Əliyev İli” Azərbaycanın 
dünyada nüfuzunun daha da artmasına 
vəsilə olacaq. Türk dünyası ölkələrindən 
gəlmiş musiqi və folklor kollektivlərinin 
təqdim etdiyi konsert proqramları məra-
simə əlavə rəng qatdı...

Festival və rəsmi tədbir başa çatsa 
da, Şuşada Türk dünyası mədəniyyətinin 
təntənəsi hələ bir çox layihə və mərasim-
lərlə ilin sonunadək davam edəcək. Nadir 
şəhərsalma və memarlıq sənətinin açıq 
səma altında möhtəşəm muzeyi olan 271 
yaşlı Şuşa Türk dünyasının mədəniyyət 
paytaxtı kimi şuşasevərləri öz orbitində 
hələ çox saxlayacaq.  Heydər Əliyev Fon-
du burada müxtəlif yerli və beynəlxalq 
tədbirlər keçirməyi davam etdirəcək, 
mədəni irsimizin bərpası üzrə geniş iş-
lər görüləcək. Qarşıdakı dövrdə Şuşada 
“Qorqud Ata” Türk dünyası 3-cü Film 
Festivalı, eləcə də Birinci Türk Dünyası 
Mədəniyyət Forumu təşkil olunacaq. 

Göründüyü kimi, Şuşanın öz əzəli sa-
hiblərinə qayıtması qəhrəmanlığın zirvə 
həddi olmaqla, bütün türk dünyasında 
xüsusi bir canlanma yaradıb. Şəhərin əsl 
tarixi simasının bərpası yönündə nəhəng 
layihələr gerçəkləşdirilir. Bu isə dostları-
mızı sevindirir, düşmənlərimizi xar eləyir. 

Özünəməxsus cazibəsi, qançəkərli-
yi olan Şuşamızın göylərində ruhumuz, 
beləcə, pərvaz etməkdədir! 

 Əli NƏCƏFXANLI, 
 “Xalq qəzeti”

Şuşa artıq Türk dünyasının da mədəniyyət paytaxtıdır

Poladlıda məktəb binası tikilir
Azərbaycan Prezidenti İlham Əliyevin, Birinci vitse-prezident Mehriban 

Əliyevanın diqqət və qayğısı sayəsində yalnız paytaxtda deyil, regionlarda da 
müasir tələblərə cavab verən məktəblər tikilir. Bu tədris müəssisələri müasir 
avadanlıq, istilik sistemi, zəngin kitabxana, əyani vəsait və kompüterlərlə 
təchiz olunaraq maddi-texniki bazası möhkəmləndirilir. 

Belə məktəblərdən biri Heydər 
Əliyev Fondu tərəfindən Ağcabədi ra-
yonunun Poladlı kəndində inşa edilir. 
Ağcabədi Rayon İcra Hakimiyyəti baş-
çısının kənd inzibati ərazi dairəsi üzrə 
nümayəndəsi Əhməd Əhmədov deyir: 

– Poladlı kənd tam orta məktəbi 
təmirsiz, qəzalı vəziyyətdə idi. Fənn 
kabinetlərinin sadəcə adı vardı, labo-
ratoriya təcrübələri keçirilmirdi. Lazım 
olan avadanlıqlar çatışmırdı, olanlar 
isə köhnə, yararsız vəziyyətdə idi. Si-
niflərdə şagird sıxlığı təhsilin keyfiyyə-
tini aşağı salırdı. Birinci vitse-prezident 
Mehriban Əliyevanın təşəbbüsü ilə Po-
ladlı kənd tam orta məktəbinin tikintisi 
valideynləri çox sevindirdi. 

Yeri gəlmişkən, təhsil müəssisəsi 
yeni tədris ilində – sentyabrda istifa-
dəyə veriləcək. Bu barədə inşa olunan 
məktəbin iş icraçısı Samir Rəhimov 
bildirdi: – “Yeniləşən Azərbaycana yeni 
məktəb” layihəsi çərçivəsində məktə-
bin inşasına fevral ayından başlanılıb. 
Əsas məqsəd Poladlı kəndində təhsillə 
bağlı mövcud olan problemlərin aradan 
qaldırılması, müasir standartlara cavab 
verən məktəb binasının tikintisidir. Əv-
vəlki məktəb binası qəzalı vəziyyətdə 
idi. Onu sökərək yerində ikimərtəbəli, 
300 yerlik tam orta məktəb binası tiki-
rik. Binanın birinci və ikinci korpusları 

tədris məqsədilə, üçüncü korpusu bu-
fet və akt zalı, dördüncü korpusu isə id-
man zalı üçün lahiyələndirilib. Binanın 
dam örtüyü metal kirəmitlə, akt və id-
man zallarının damı–metal ferma üzə-
rindən sendvic panellərlə örtüləcək. 

İş icraçısı bildirdi ki, Heydər Əli-
yev Fondunun təşəbbüsü ilə məktəbin 
həyətində müasir oyun meydançası da 
tikiləcək. Lahiyə üzrə stadionun sahəsi 
968 kvadratmetr nəzərdə tutulub. Bun-
dan başqa, təhsil ocağının həyətində 
4500 kvadratmetr sahədə abadlıq işləri 
görüləcək, park salınacaq. Həmçinin 
təhsil müəssisəsinin həyətində qa-
zanxana, transformator yarımstansiya-
sı, içməli, çirkab və yanğın əleyhinə su 
anbarları inşa ediləcək. 

Beləliklə, tədris korpuslarının inşa-
sı şagird sıxlığını aradan qaldırmaqla, 
həm də onların daha keyfiyyətli təhsil 
almasına şərait yaradacaq və tədrisin 
keyfiyyətinə müsbət təsir göstərəcək. 
Nəticədə ümumi təhsil göstəricilərində, 
xüsusilə də buraxılış imtahanları və ali 
məktəblərə qəbulun nəticələrində əv-
vəlki illərlə müqayisədə nəzərəçarpan 
irəliləyişlər müşahidə ediləcək. 

nhan ƏFƏN İYEV,  
“Xalq qəzeti”nin  

l ə m iri

Milli və bəşəri incilər saxlancı
Beynəlxalq Muzeylər Günü hər il 

müxtəlif deviz altında keçirilir. Bu günün 
devizi isə “Muzeylər, dayanıqlılıq və 
rifah”dır. 

Ölkəm zdə muzeylərə, sadəcə, 
q ymətl  əşyaların, madd -mənəv  
sərvətlər n saxlanıldığı yer k m  baxılmır. 
Muzeylər m zdə qorunub-saxlanılan 
hər b r eksponat, əşya xalqımızın 
tar x n , qəd ml y n  və m ll l y n  əks 
etd r r. Azərbaycanın B r nc  v tse-
prez dent , Heydər Əl yev Fondunun 
prez dent  Mehr ban Əl yevanın böyük 
zəhmət  sayəs ndə “Ş rvanşahlar 
Sarayı Kompleks ”, Qız qalası və 
Qobustan M ll  Tar x-Bəd  Qoruğu, “Xan 
Sarayı lə b rgə Şək n n tar x  mərkəz ” 
UNESCO-nun Dünya İrs  S yahısına 
dax l ed l b. Fondun həyata keç rd y  
müxtəl f lay hələr çərç vəs ndə Qarabağ 
muzeylər  haqqında məlumatlar mötəbər 
beynəlxalq təşk latlara çatdırılır. 

Bayram ərəfəsində Bakıda Azərbay-
can professional musiqi sənətinin banisi, 
Şərqdə ilk operanın müəllifi kimi tanınan 
ictimai xadim Üzeyir bəy Hacıbəylinin 
v- uzeyinə baş çəkdik. Memorial və 

inzibati binalardan ibarət olan muzey 
1975-ci il noyabrın 20-də ümummilli lider  
Heydər Əliyevin  göstərişi və iştirakı ilə 
açılıb. Muzeydə bəstəkarın zəngin  həyat 
və yaradıcılığını əks etdirən materiallar-
la yanaşı, şəxsi əşyaları, əlyazmaları, 
eyni zamanda qədim kitablar qorunur. 
Azərbaycanın görkəmli rəssamlarının və 
heykəltəraşlarının əsərlərindən ibarət nü-
munələr, xalçalar, milli  musiqi alətləri və 
müxtəlif qiymətli hədiyyələr də nümayiş 
etdirilən qiymətli eksponatlar sırasında-
dır. 

Muzeyin ekspozisiya şöbəsinin 
müdiri Gülnarə Ələsgərova bəstəkarın 
həyat və yaradıcılığını, eləcə də onun 
məişətini əks etdirən ekspozisiyanın bö-
yük maraq doğurduğunu bildirdi. 

10 mindən çox eksponatı olan mu-
zeyi Bakı ilə yanaşı, digər şəhər və ra-

yonlarımızdan gələnlər, eləcə də xarici 
qonaqlar ziyarət edir, dolğun təəssüratla 
buradan ayrılırlar. 

Qeyd edək ki, Gülnarə Ələsgəro-
vanın tərtib etdiyi “ zeyir Hacıbəylinin 
ev-muzeyi” kitabında muzeyin keçdiyi 
yol, strukturu, gələn qonaqlar, eksponat-
lar barədə müfəssəl məlumat verilib. 

Beynəlxalq Muzeylər Günü mü-
nasibətilə Açıq qapı günündə b r sıra 
tədb rlər n təşk l  nəzərdə tutulub. Mu-
zeyin nəzdində fəaliyyət göstərən “Nur” 
Uşaq Xorunun ifasında rəngarəng musiqi 
kompozisiyaları təqdim ediləcək. Eyni 
zamanda, ev-muzeyin direktoru Sərdar 
Fərəcovun Heydər Əliyevə həsr etdiyi 
oda səsləndiriləcək. H.Sarabski adına 7 
nömrəli Uşaq musiqi məktəbinin kollekti-
vi ev-muzeyin qonağı olacaq, rəngarəng 
çıxışlar edəcək. Daha bir müəssisənin – 
Respublika Uşaq-Gənclər İnkişaf Mərkə-
z nin üzvləri isə bir həftə ərzində muzeylə 
yaxından tanış olacaqlar. 

Ölkəm zdək  lk muzeylərdən b r  
olan, hazırda 17 m ndən çox eksponat 
saxlanılan Azərbaycan  Milli İncəsənət 
Muzeyində də mayın 18-də b r sıra 
mədən -kütləv  tədb rlər keç r ləcək. 

Muzeyin elmi-kütləvi işlər şöbə-
sinin müdiri Rəfiqə Quliyeva: Builki 
Beynəlxalq Muzeylər Gününün devi-
zi ekologiya, sosial problemli və psixi 

problemli insanların sağlam yaşamasını 
təmin etmək və rifahını yaxşılaşdırmaq, 
ekoloji sənətkarlıq və s. mövzularla bağlı-
dır. “Qorunan təbiət”  multimedia layihəsi 
çərçivəsində isveçli Lyudmila Kristeseva 
və azərbaycanlı Günel Ravilova tərəfin-
dən yaradılan “Dayanıqlı moda” multi-
media dialoqu,  Aqil Abdullayevin müəllifi 
olduğu  unikorn  və idarə olunan günəş 
sistemləri kimi futuristik və mifoloji ele-
mentlər vasitəsilə iqlim dəyişikliyi və ət-
raf mühitə təsirləri tədqiq edən “Xəzər 
dənizinin sahilində” qısametrajlı filmi 
təqdim ediləcək. Bunlarla birgə ənənəv  
mus q  üçlüyündən barət Azərbaycan 
etn k mus q  alətlər n n səslər  və elektron 
mus q  lə harmon ya yaradaraq suyun, 
təb ət n gözəll y n  və gücünü əks etd rən 
Fərhad Fərzəl yev, İbrah m Babayev və 
T mur Əm rxan tərə ndən yaradılan “Əks-
səda” adlı aud ov zual müas r ncəsənət 
lay həs nin nümay ş  baş tutacaq. 

Muzeydə hazırda 3 sərgi nümayiş et-
dirilir. mumm ll  l der n yub ley nə həsr 
olunan “Heydər Əl yev – 100: sev ml  
əsərlər” sərg si ziyarətçilərdə xüsusi 
maraq doğurur. Sərgiyə baxmağa gələn 
Bəsti Məmmədova qeyd edib ki, Tahir 
Salahov imzalı rəngkarlıq və Ömər El-
darovun müəllifi olduğu heykəltəraş-
lıq əsərlərində təsvir olunan Heydər 
 Əliyevin obrazları sərginin xüsusi maraq 
doğuran eksponatlarındandır. Muzeydə 
sərgilənən sonuncu Qarabağ xanı Meh-
diqulu xan Cavanşirin qızı Xurşidbanu 
Natəvana həsr edilmiş “Tək inci”, eləcə 
də “ in incəsənəti Azərbaycan Milli İn-
cəsənət Muzeyinin kolleksiyasından” adlı 
sərgilərdə ziyarətçilərin diqqətini cəlb 
edən çoxlu eksponatlar var. 

Bəl , Azərbaycanın muzeyləri ölkə-
mizin muzey sərvətlərinin qorunub sax-
landığı dövlət xəzinəsi kimi çox böyük 
dəyərlərin daşıyıcısıdır.  

Leyla QURBANOVA,  
“Xalq qəzeti”

 May Beynəl alq M zeylər n d r


